
spreverit vel quoquo modo detrectaverit, sciat se poenas esse subi turam
iis iure statutas qui Summorum Pontificum iussa non fecerint.

Datum ex Arce Gandulfi prope Romam, die vicessmo quinto mensis
Septembris, anno Domini millesimo nongentesimo quinquagesimo tertio,
Pontificatus Nostri quinto decimo.

HISPALENSIS
(HUELVENSIS)

AR HISPALENSI ARCHIDIOECESI QUAEDAM PROVINCIA SEPARATUR, QUAE IN NO-
VAE DIOECESIS FORMAM REDIGITUR, (( HUELVENSIS)) APPELLANDAM

PIUS EPISCOPUS
SERVUS SERVORUM DEI
AD PERPETUAM REI MEMORIAM

Laetamur vehementer Hispalensis Ecclesiae gloriam magnumque no-
men considerantes, quae latis uberibnsque dives terris splendidaeque
honestata antiquitatis memoriis admodum in sanctitate atque in virtute
iamdiu profecit ac praeclaris nunc meritis refulget, ceu stella per noctes
gem meo fulgore renidens. Quae, munificentissimi Dei gratia favente, ob
providas sui Archiepiscopi curas tam multiplicibus fervet operibus fi-
liosque tam multos nutrit ac fovet, ut vix singulus Praesul, etiamsi et
animo et opibus in Dei gloriam tuendam studiosissime incumbens, suae
archidioecesis necessitatibus par omnino esse queat. Nobis propterea,
qui. summo De. numine omnium saluti quaerendae prospicimus, in ani
mo est ab ea partem auferre, ut eiusdem Pastoris operae laboresque le-
ventur, ac novam exinde dioecessm creare quae recens quasi germen lae-
tissimo crescat auspicio. Re propterea qua par erat diligentia considerata ;
audita sententia dilecti Filii Nostri Petri S. R. E. Cardinalis Segura et
Saenz, Archiepiscopi Hispalensis; explorato pariter consilio dilecti
Filii Nostri Caietani S. R. E. Cardinalis Cicognani, in Hispanica Na-

tione Pro Nuntii Apostolici; consensu praeterea eorum omnium sup-
pleto, qui in hac re aliquid iuris se arbitrentur habere; certa ideo
scientia eorum quae deereturi sumus, de plenitudine supremae Nostrae
potestatis haec quae subsequuntur statuimus. Ab Hispalensi archidioe-
cesi totam regionem separamus quae civilem provinciam complectitur,
cui nomen apud populum Huelva quaeque artibus operibusque praecel-
let ac. populo ditatur frequentisssmo. Eam ergo in novae dioecesis for-
mam redigimus, Huelvensis posthac appellandae, cuius territorium
iisdem circumscribetur finibus ac civilis provincia, quam supra dixi-
mus, scilicet: ad septemtrionem, Pacensis Ecclesiae limitibus; sub
oriente, Hispalensis Sedis finibus, a meridianis oris, Oceano mari;
sub occidente denique, communi limite Hispaniae ac Lusitaniae. Nova
Huelvensis dioecesis erit, uti suffraganea, metropolitanae Sedis Hi-
spalensis iuri obnoxia, cuius propterea Metropolitis Archiepiscopis
Huelvenses Praesules subicientur. Qui Episcopi sedem ac domicilium
in urbe habebunt, quam Huelva populus appellat, quamque Nostris
hisce Litteris in civitatis episcopalis gradum perducimus; cathedram
vero in templo collocabunt B. Virgini Mariae sacro, cui igitur, ad ca-
thedralis aedis dignitatem elato, omnia pariter tribuimus iura ac pri-
vilegia quae ceterarum cathedralium aedium sunt propria. Quae prae-
terea Huelvensis dioecesis eiusque Praesules iisdem iuribus honoribus-
que fruentur, quibus omnes ornantur per terrarum orbem dioeceses
earumque Praesules; item iisdem oneribus et obligationibus obstringen-
tur. Cum vero decor atque dignitas sacrorum rituum maxime Nobis
sint cordi, volumus ut quam primum Huelvensis Episcopus Canoni-
corum Collegium instituendum curet, cui erigendo cavebimus per Apo-
stolicas sub plumbo Litteras a Nobis dandas; quoadusque vero dioe-
cesis Canonicorum senatu carebit, indulgemus ut eorum loco dioecesani
Consultores ad iuris normam eligantur, qui Episcopum et consilio et
prudentia fideliter iuvent. Praecipimus quoque ut quam primum pueris
ad sacerdotalia munia vocatis studiosissime excolendis seminarium sal-
tem elementarium constituatur, ad iuris normam et iuxta leges a
S. Consilio Seminariis studiorumque Universitatibus praeposito tradi-
tas. Episcopalis praeterea mensa sive bonis constabit quae e partitione
bonorum Hispalensis mensae, pro rata parte, novae huic ob venient dioe-
cesi, sive curiae, emolumentis, si qua sint ; sive oblatis a fidelibus pecu-
niis; quae vero bona ita dividentur ut iussa canone 1500 luris Canonici
descripta fideliter serventur. Quod pariter attinet ad novae Ecclesiae
regimen et administrationem, ad Capitularis Vicarii seu Administra-
toris, sede vacante, electionem, ad fidelium et sacerdotum iura et onera

aliaque huiusmodi, ea praecipimus quae lure Canonico statuuntur.
Quod vero ad clerum novae assignandum dioecesi spectat, Archiepiscopus
Hispalensis et Huelvensis Antistes pacto inter se convenient. Volumus
denique ut omnia documenta atque acta, quae ad nuper constitutam Ec-
clesiam spectant, ab Hispalensi curia quam cito mittantur ad Huelven-
sis curiae tabularium. Ut autem ea quae Nostris hisce Litteris iubemus
efficiantur, eundem dilectum Filium Nostrum Caietanum S. R. E. Car-
dinalem Cicognani deligimus, vel eum qui eo tempore quo haec decreta
ad rem adducentur, Apostolicae in Hispania Nuntiaturae praeerit ; cui
vero contigerit hoc exsequendum negotium, illi necessarias ad id pote
states facimus, cuilibet subdelegandas, si opus fuerit, viro, qui ecclesia-
stica dignitate polleat, onusque iniungimus hoc confectum negotium in
acta referendi, quorum fide digna exempla ad S. Congregationem Con-
sistorialem quam primum transmittendi.

Has vero Litteras nunc et in posterum efficaces esse et fore volumus;
ita quidem ut quae per eas decreta sunt ab iis quorum res est religiose
serventur atque igitur vim suam obtineant. Quarum Litterarum effica-
citati nulla, cuiusvis generis, contraria praescripta officere poterunt,
cum per has Litteras iisdem derogemus omnibus. Quapropter si quis,
quavis praeditus auctoritate, sive sciens sive insciens contra egerit ac
Nos ediximus, id prorsus irritum atque inane haberi iubemus. Nemini
propterea haec voluntatis Nostrae documenta vel scindere vel corrum-
pere liceat; quin immo harum Litterarum exemplis et locis, sive typis
impressis sive manu exaratis, quae sigillum viri praeferant in ecclesia-
stica dignitate constituti simulque ab aliquo publico tabellione sint sub-
scripta, eadem omnino habenda erit fides quae hisce haberetur si osten-
deretur. Quae Nostra decreta in universum si quis vel spreverit vel
quoquo modo detrectaverit, sciat se poenas esse subiturum iis iure sta-
tutas, qui Summorum Pontificum iussa non fecerint.

Datum ex Arce Gandulfi, prope Romam, die secundo et vicessmo men-
sis Octobris, anno Domini millesimo nongentesimo quinquagesimo ter-
tio, Pontificatus Nostri quinto decimo.

